
TIhwekiso ya matlwana e tshwanetse ho arabela ditthoko tsa baahi mme
e tsamaisane le tthokomediso e ntlafetseng ya tlhweko. Hore batho

ba fumane molemo dintlafatsong tsa tlhwekiso ya matlwana, e mong le
e mong o tshwanetse ho utlwisisa kamano pakeng tsa bophelo ba bona
bo botle, tthweko e lokileng le dibaka tsa matlwana.

Baahi ba tshwanetse ho kenyeletswa ka hohle-hohle diporojekeng.
Lefapha la Merero ya Metsi le Meru ke lona feela molaodi. Baahi ba
na le ditokelo empa hape ba na le maikarabelo a ho bea bophelo ba
bona bo botle tlasa taolo ya bona ka bobona.

TIhwekiso ya matlwana e tshwanetse ho fumantshwa batho ka kopanelo
le phepelo ya metsi le ditshebeletso tse ding tsa masepala.

TIhwekiso ya matlwana ke ntho e ka hgane ho phumantsho ya matlwana
feela; e tshwanetse ho tsamaya mmoho le thuto ya tikoloho le bophelo

bo botle.

Ho fihlella tlhwekiso ya motheo ya matlwana ke tokelo ya botho.

Puso ya bomasepala e na le morwalo wa semolaotheo wa ho fumantsha
batho ditshebeletso tsa tlhwekiso ya matlwana.

Matlotlo a haellang a setjhaba a tshwanetse ho hlophiswa ho ya ka

tse tlang pele-pele ho thusa bao ba kotsing e hodimo ka ho fetisisa.
Matlotlo a manyenyane a naha a tshwanetse ho abuwa ka ho nang

le tekatekano ho phatlalla le naha.

Metsi a na le boleng ba moruo mme a tshwanetse ho sireletswa ka
tlhwekiso ya matlwana.

Basilafatsi ba tshwanetse ho lefa bakeng sa ho hiwekisa metsi mmoho

le tikoloho tseo ba di silafaditseng.

TIhwekiso ya matlwana e tshwanetse ho ba e ka bolokwang e tswela
pele ka tjhelete e e ntsheditsweng.

Tikoloho e tshwanetse ho sireletswa ha mekgwa ya tlhwekiso ya
matlwana e kenngwa le ho etswa e sebetse.

Hobaneng re na le bothata?

Bothata ba Afrika Borwa ba tlhwekiso ya matlwana bo na le disosa tse
pedi tse ka sehloohong:

tlhweko e fokolang (batho ba
bangata ha ba elellwe tlhokeho

ya ho hlapa matsoho ka mora ho kgaello ya popeotheo (ha ho

matlwana mme ha ho na metsi
bakeng sa ho hlapa matsoho).

ithoma kapa ho tjhentjha maleire,
mme ba bangata ba nahana hore
ho lokile ho ithoma thoteng).

Tharollo ke eng?

Ho fumantsha batho matlwana a ntlafetseng ke karolo e le nngwe ya tharollo. Ka nako
e tshwanang, baahi ba tshwanetse ho ba le tsebo e ntlafetseng ya ditaba tsa bophelo
bo botle, tthweko e ntlafetseng le seabo sa baahi mananeong a tlhwekiso ya matlwana.



Ebe ke maemo afe a motheo a
amohelehang a tlhwekiso ya
matlwana?

Tlhweko e loketseng, e jwalo ka ho boloka matlwana a hlwekile le
ho hlapa matsoho ka mora ho sebetsa ka tshila kapa ha o tswa
ntiwaneng

Mokgwatshebetso wa ho lahla mantle a batho, tshila, metsi le

matlakala, o theko e fihlellehang, o ka hlokomelwang ha bobebe,
o bolokehileng le 0 amohelehang ho tsa tikoloho
Ntlwana e kgotsofatsang bakeng sa lelapa ka leng

Ebe ke eng e tla fihlellwang ke leano la
tihwekiso ya motheo ya matlwana malapeng?

Mmuso o na le boikarabelo ba molao wa motheo ba ho netefatsa hore ma-Afrika Borwa ohle
a finlella tthwekiso e lekaneng ya matlwana. Kahoo he, leano lena le tla tsepamisetsa ho faneng
ka ho fihlelleha ha tlhwekiso e lekaneng ya matlwana bakeng sa malapa, dikolo le ditleleniki,
ho ntlafatsa pokello le ho lahlwa ha tshila ya malapeng, le ho ruta setjhaba ka tlhweko.

Mmuso o rerile ho tlisa phumantsho e ntlafaditsweng ya ditshebeletso ka ho tshehetsa baahi
le ho fana le ho sebedisa ditshebeletso tsa tlhwekiso ya matlwana e ka bolokwang e tswela
pele (e theko e fihlellehang, e tsamaiswang ke setjhaba). Dibaka tse ka sehloohong tseo ho
tla tsepamisetswa ho tsona di tla kenyeletsa dibaka tsa mahae, tse batlang e le tsa ditoropo
le dibaka tsa mekhukhu, moo tlhoko e leng kgolo ka ho fetisisa.

Hore ho fihlellwe tlhwekiso e ntle ya matlwana, ho hlokahala hore e be karolo ya letsholo le
akaretsang la ntshetsopele. Kahoo he, tlhwekiso ya matlwana ke le leng feela la mananeo a
mangata a ntshetsopele a kgothaletswang ke mmuso. Katleho hape e itshetlehile tshehetsong
ya baahi. Bokgoni ba tlhwekiso ya matlwana bo tshwanetse ho thehwa ka potlako ho setjhaba
hore baahi ba kgone ho matlafatswa ho ka ba le seabo lenaneong la naha la tthwekiso ya
matlwana.

Mananeo a tihwekiso ya matlwana a tla ntlafatsa mathata a kahisano le a semoya a tsamaisanang
le tthwekiso e fokolang ya matlwana. Matlwana a hole le malapa, dibaka tsa bohle tse sa
lekanang, ho lahlwa ho sa lekanang ha tshila le ditlwaelo tse ding tsa tihweksio e fokolang ya
matlwana di ba le sephetho sa hore batho ba lahlehelwe ke boinotshi le seriti, kgahlamelo e
mpe le dikotsi tse eketsehileng tse ka hlahang polokehong ya motho ka boyena.

Hobaneng ha tlhwekiso ya
matlwana e le ya bohlokwa?

TIhwekiso ya matlwana ke ntho ya bohlokwa-hlokwa bakeng sa Mathata
a bophelo bo botle a tsamaisanang le tihwekiso e fokolang ya matlwana a kenyeletsa letshollo,
letshollo le lefubedu (dysentery), feberu ya mala (typhoid), kholera, malaria, bilhazia, ho
tshwaetswa ke manyowa, ditshwaetso tsa mahlo, mafu a letlalo le keketseho ya ditshwaetso
ho batho ba nang le HIV. Tlhwekiso ya matlwana e lokileng e lebisa tebellong ya bophelo bo
bolelele.

TIhwekiso ya matlwana e boetse ke ya bohlokwa-hlokwa bakeng sa kaho ya Melemo
ya moruo ya tlhwekiso e ntlafetseng ya matlwana e kenyeletsa dipaballo ho ditjeo tsa bophelo
bo botle, tthahiso e phahameng ka basebetsi, ho kena sekolo ho ntlafetseng, bohahlaodi bo
ntlafetseng le ditjeo tse fokotsehileng tsa ho sebetswa ha metsi.



Tshebetso ya mebuso ya
bomasepala ho kenya tlhwekiso
ya matlwana tshebetsong

Ke mang ya nang le boikarabelo ba
tihwekiso e betere ya matlwana?

Ntlafatso ya tlhwekiso ya matlwana ke morwalo wa e mong le e mong. Ba amehang

ba kenyeletsa baahi le malapa (ke bona ba ka pele-pele), boradikonteraka ba sebetsang

ka hara setjhaba, mmuso wa bomasepala, wa diprofensi le wa naha, mokga wa poraevete
le mekgatlo e seng ya mmuso (NGOSs).

Maikarabelo a semolaotheo:

Bomasepala ba tshwanetse ho etsa hore ditshebeletso tsa motheo di
fihlellehe
¥ Mmuso wa naha le wa diprofensi e tshwanetse ho tshehetsa bomasepala
ka melao le mehato e meng

Malapa le baahi

Tlhwekiso e lokileng ya matlwana e gala ka lapeng. Malapa le baahi ba na le boikarabelm
ba pele-pele bakeng sa bophelo ba bona bo botle, tikoloho e hiwekileng le tihwekiso e
ntlafetseng ya matlwana. Ba na le boikarabelo ba ho ntlafatsa ditlwaelo tsa bona tsa
tlhwekiso ya matlwana kaha tlhweko e sa lekanang e ka bea ka mosing e seng feela

bophelo ba bona bo botle, empa le bophelo bo botle ba baahi le ba setjhaba. Ditlwaelo

tsa tlhweko di ka ntlafatswa ka mehato e mmalwa e bobebe D e jwalo ka ho hlapa

matsoho ka mora ho sebedisa ntlwana, pele o tshwarana le dijo le ka mora ho tjhentjha

maleire a masea. Baahi ba ka boela ba phatlalatsa molaetsa wa tlhweko e lokileng mme

ba elelliswe baahi ba bang ka bohlokwa ba tlhwekiso ya matlwana le ditlwaelo tse lokileng

tsa tlhweko.

Matlwana a malapeng ke boikarabelo ba malapa. Mmuso wa masepala o tshwanetse
ho tshehetsa baahi ho fihlella tikoloho e hiwekileng ho feta, le e nang le bophelo bo botle
ho feta ka:
¥  mananeo a itshetlehileng ho baahi, ao ho ona dihahi tsa selehae di rupellwang
ho haha dibaka tsa matlwana tse bolokehileng le tse tletseng bophelo bo
botle. Dihahi tsena tsa selehae di tla thusa ba malapa ho haha dibaka tsa
bona tsa matlwana. Sena se fana ka mesebetsi.
¥  ho fana ka ditataiso ho thusa ba malapa le dihahi ho phethahatsa maemo a
tlase ka ho fetisisa a beilweng bakeng sa ntlwana e bolokehileng le e tletseng
bophelo.
¥  ho fana ka tshehetso ya disebediswa tsa motheo tse hlokahalang ho netefatsa
hore sebaka sa ntlwana ke se tletseng bophelo bo botle, se bolokehileng le
se fihlellehang.

Ho feta moo, ba malapa ba ikarabela ho bea mmuso wa masepala leseding ka ditlhoko
tsa bona tse amanang le tihwekiso ya matlwana. Baahi le mekgatlo e tswang hara baahi
ba tshwanetse ho thusa mmuso wa masepala ho raleng, ho kenyeng tshebetsong, ho
lebeleng le ho lekodisiseng diporojeke tsa tthwekiso ya matlwana. Baahi hape ba
tshwanetse ho tlalehela mmuso wa masepala ka mekgwa efe kapa efe ya tlhwekiso ya
matlwana e nang le phoso mmoho le dikotsi tsa tlhwekiso ya matlwana tse ka hlahang
tikolohong. Ba malapa ba tshwanetse ho netefatsa hore dibaka tsa bona tsa matlwana
ka mehla di maemong a lokileng a tshebetso le hore di hiwekile.




Seabo le maikarabelo
Mekgeng e fapaneng ya mmuso

Mmuso wa bomasepala \

Mmuso wa masepala o tshwanetse ho thusa malapa ho ntlafatsa tlhwekiso ya ona
ya matlwana. O tshwanetse ho sebedisana le baahi le malapa ho ntshetsa pele
bohlokwa ba tlhwekiso ya matlwana bakeng sa bophelo bo botle, mmoho le melemo
le boiketlo ba ntlwana e bolokehileng le e hohelang. O boetse o na le boikarabelo
ba ho thusa malapa ho iphumanela tlhwekiso ya ona ya matlwana. Jwalo ka karolo
ya tshebetso ena, o tshwanetse ho hlokomedisa baahi le malapa ka bohlokwa ba
tlhwekiso ya matlwana ekasita le seo e se bolelang bakeng sa bophelo bo botle. Ka
kopanelo le baahi, mmuso wa bomasepala o tshwanetse ho thakgola mananeo a
ntshetsopele ya bophelo bo botle le tihweko, ba hiwaye tlhoko bakeng sa dibaka tsa
matlwana, ba hlophe ditlhoko tsena ho ya ka tse tlang pele-pele mme ka tshebediso
ya diporojeke tse ikgethang ba thuse malapa ho ikahela dibaka tsa ona tsa matlwana.
Thero ya mmuso wa bomasepala e kengwa tshebetsong ka Meralo ya Ntshetsopele
e Hokahantsweng (Intergrated Development Plans) B eo Meralo ya Ntshetsopele ya
Ditshebeletso tsa Metsi (Water Services Development Plans) bakeng sa Metsi le
Tlhwekiso ya Matlwna e leng karolo ya yona. Hore mananeo a ntlafatso ya tlhwekiso
ya matlwana a kengwe tshebetsong, mmuso wa bomasepala o tshwanetse ho a
lekanyetsa kabo ya ditjhelete le ho a batlela ditjhelete. Ditjhelete di tswa mehloding
e fapafapaneng, ho kenyeletswa pokello ya kuno mmoho le mebuso ya diprofensi le
wa naha. Ho kengweng tshebetsong ha lenaneo la tihwekiso ya matlwana, mmuso
wa bomasepala o tshwanetse ho netefatsa hore tikoloho e a sireletswa. Ho tla hlahiswa
meralo e ikemetseng ya kgwebo bakeng sa porojeke ka nngwe, ka therisano le komiti
ya tsamaiso ya porojeke ya tlhwekiso ya matlwana, e kgethilweng ho baahi ke baahi.
Meralo ena ya kgwebo e tla hlalosa mekgwatshebetso e tla latelwang mmoho le
nyehelo e hlokehang ho tswa ho baahi, ho nahanelwa hape le ditlhoko tsa baahi ba
iIkgethang. Mmuso wa bomasepala o tla thusa ka ho fana ka botsebi ba tsamaiso ho
netefatsa hore diporojeke tsena di a atleha. Melaetsa ya ntshetsopele ya bophelo bo
botle le tlhhweko e tshwanetse ho matlafatswa le ho lebelwa ka ho tswelang pele.

Mmuso wa diprofensi \

Mebuso ya diprofensi e tshwanetse ho fana ka ditjhelete, batho ba nang le

bokgoni mmoho le tshehetso ya setekgeniki ho mmuso wa bomasepala. O

boetse o tshwanetse ho etsa bonnete ba hore leano la naha le a phethahatswa,

o hlahise melao e dumellang, o kganne ho ralwa ha mabatowa le ho beha
leihlo hodima kgatelopele.

Mmuso wa naha

Mmuso wa naha o tshwanetse ho theha melao le maemo, o tataise, o kganne
le ho beha leihlo hodima mananeo a naha, o fane ka tshehetso ho mekga
e meng ya puso, o laole phumantsho ya ditshebeletso le ho kenella moo ho
nang le kgaello ya bokgoni.







